
Déclarée recevable

[ Président de la Chambre des Députés
(s.) Fernand Etgen

1 Luxembourg, le 02.08.2021

ALTERNATIV DEMOKRATESCH
REFORMPARTEI
Groupe parlementaire

Har Fernand Etgen
President vun der Deputéiertechamber
19, um Krautmaart
L-1728 Létzebuerg
Létzebuerg, den 2. August 2021

Har President,

Sou wéi d'Chambersreglement et virgesait, bieden ech lech, dés parlamentaresch Fro un d'Madamm
Emweltminister weiderzeleeden.

De 14. a 15. Juli goufen eng Rei Regioune vun eisem Land vun lwwerschwemmunge getraff, wéi
mir se sdit Joerzéngten net méi kannt hunn. Enner anerem ronderém lechternach a Steenem,
zwou Uertschaften, déi schonn an der Vergaangenheet staark vun désem Probleem betraff
waren, goufen an de leschte Jore groussflacheg, begréngt Iwwerschwemmungsgebitter am
Anzuchsberaich vun der Sauer ugeluecht.

An deem Zesummenhang géif ech der Madamm Emweltminister gér dés Froe stellen:

1 Iwwer wéi vill kénschtlech ugeluechten, awer natierlech bewuessen
lwwerschwemmungsgebitter verfliligt Létzebuerg aktuell? Wéi deelen se sech
laanscht déi eenzel Fléss op?

2) Woéi oft waren déi jeeweileg Gebitter an de leschte Joren iwwerschwemmt a wéi
oft goufen se duerno duerch nei Ausbaggerunge vum Schutt vun den
Iwwerschwemmunge befreit?

3) Ginn dés Iwwerschwemmungsgebitter och weiderhi reegelméisseg nei
ausgebaggert, wann se téschenzaitlech als Biotop klasséiert goufen, fir, datt hiren
ursprénglechen Zweck, de Schutz vum Bierger virun Héichwaasser weiderhi seng
Prioritéit behalt? '

Mat déiwem Respekt,

Fred Keup
Deputéierten

ADR - Groupe parlementaire 25, rue Notre-Dame L-2240 Luxembourg Tel.: (+352) 463742

< LE GOUVERNEMENT
DU GRAND-DUCHE DE LUXEMBOURG
Ministere de I'Environnement, du Climat
et du Développement durable

Luxembourg, le 14 septembre 2021

Service central de législation
Monsieur Marc Hansen
Ministre aux Relations avec le Parlement

Objet : Question parlementaire n°4788 — Réponse

Monsieur le Ministre,

J'ai I'honneur de vous communiquer en annexe la réponse a la question parlementaire
n°4788 tout en vous priant de bien vouloir en assurer la transmission a Monsieur le
Président de la Chambre des Députés.

Recevez, Monsieur le Ministre, I'expression de mes sentiments distingués.

La Ministre de I'Environnement, du Climat
et du DéxeJoppement durable

b

arole Dieschbourg



Antwert vun der Ministesch fir Emwelt, Klima an nohalteg Entwécklung op d’parlamentaresch Fro
n°4788 vum 2. August 2021 vun dem honorabelen Deputéierten Har Fred Keup iwwert ,Zones
inondables”

De 14. a 15. Juli goufen eng Rei Regioune vun eisem Land vun Iwwerschwemmunge getraff, wéi mir
se sdit Joerzéngten net méi kannt hunn. Enner anerem ronderém lechternach a Steenem, zwou
Uertschaften, déi schonn an der Vergaangenheet staark vun désem Problem betraff waren, goufen
an de leschte Jore groussfldcheg, begréngt Iwwerschwemmungsgebitter am Anzuchsberdich vun der
Sauer ugeluecht.

1. Ilwwer wéi vill kénschtlech ugeluechten, awer natierlech bewuessen
Iwwerschwemmungsgebitter verfiigt Létzebuerg aktuell? Wéi deelen se sech laanscht déi
eenzel Fléss op?

Zénter de 90°" Joren sinn am Kader vun Héichwaasserschutzprojeten Flachen entstanen, wou
d’Waasser sech ouni materielle Schued kann ausbreeden oder fir d’Ofleede vum Waasser bei
Héichwaasser zousatzlech ze férderen.

Dés sinn awer net ze verwiessele mat Renaturéierungsprojeten, déi zwar duerch een erhéicht
Retentiounsverméigen och zu enger Verbesserung vun der Héichwaassersituatioun baidroen, mee
awer sech selwer entwéckele kénnen.

Als ekologesch Héichwaasserschutzmoossnam goufen d’ Sauer zu Steenem an d’ Gander zu Mondorf
reamenagéiert. Ennert ekologeschem Héichwaasserschutz versteet ee Projeten déi am Kader vun
enger Renaturéierung, Flachen zousatzlech fir den Héichwaasserschutz schafen.

Als Ausglaichsmoossnam fir dee méi klenge Retentiounsvolumen duerch d’ Héichwaasserschutzmauer
goufen zu Angelduerf an zu Dikrech Terrainen ofgedroen.

Zu Biissen laanscht d’Atert an am Park zu Miersch un der Mamer goufe Bypass gegruewen, déi
d’Waasser méi schnell evakuéiere sollen.

Am Kader vun den techneschen Héichwaasserschutzmoossnamen zu lechternach ass en amont vun
der Stad laanscht d’Sauer plazeweis Terrain ofgedroe gi fir den Offlossquerschnétt ze erhéijen.

Niewt dése Moossnamen, sinn zousatzlech Héischwaasserschutzmoosnamen laanscht sdamtlech
Gewasser geplangt a si Bestanddeel vum Héischwaasserrisikomanagementplang. Et ass ze bemierken
dat den Plang fir den zweeten Bewirtschaftungszyklus (2021-2027) aktuell an der éffentlecher
Consultatioun ass. All Dokumenter an dee kompletten Moossnameprogramm sinn um Internetsite
www.waasser.lu ze fannen. D’Bierger si gebieden hieren Avis dozou ofzeginn.

2. WEéi oft waren déi jeeweileg Gebitter an de leschte Joren iwwerschwemmt a wéi oft goufen se
duerno duerch nei Ausbaggerunge vum Schutt vun den Iwwerschwemmunge befreit?

Well et sech hei em Gebidder handelt, déi direkt bei Waasser leien an och eng aktiv Funktioun bei
Héichwaasser hunn, sinn déi natierlech bei alle gréisseren Evenementer betraff (2003, 2011, 2020,
2021).

Dés Flache bezéiungsweis Projeten gi reegelméisseg kontrolléiert a wann néideg ginn déi ofgelaagert
Sedimenter erausgeholl. Zu Angelduerf an Dikrech goufen déi betraffe Flachen 2018 eng leschte Kéier
ausgebaggert.



http://www.waasser.lu/

Zu Steenem gouf 2020 énnersicht op déi kreéiert Flachen, déi ganzjareg duerchstréimt ginn, missten
ausgebaggert gi fir den urspréngleche Schutz erém hierzestellen. Dést war awer net de Fall. Zu Bissen
gouf de Bypass Métt 2018 ausgebaggert. Am Parc zu Miersch ass de Bypass Enn 2019 fir d’'lescht
ausgebaggert ginn.

3. Ginn dés Iwwerschwemmungsgebitter och weiderhi reegelméisseg nei ausgebaggert, wann se
téschen zditlech als Biotop klasséiert goufen, fir, datt hiren ursprénglechen Zweck, de Schutz vum
Bierger virun Héichwaasser weiderhi seng Prioritéit behdlt?

Bei neien Héichwaasserschutzmoossnamen (sief et ekologeschen Héichwaasserschutz, Niewendrem
déi als Bypass fungéieren, oder bei Ausgleichsmoossnamen fir de verluer gaangene
Retentiounsvolumen duerch eng technesch Héichwaasserschutzmoossnam) ginn am Kader vum
Ausschaffe vum eigentleche Projet och sougenannt Entretienskonzepter erstallt. Dés Konzepter
reegelen wéini a wou een Entretien dierf gemaach ginn fir ze garantéieren, dass dat ursprénglecht
Schutzzil kann erhale ginn. Dést geschitt an Ofsprooch mat der Naturverwaltung (ANF) an am Aklang
mat den Obligatioune vun alle Gesetzer.

Esou Plang gétt et bei bestoende Moossnamen net. Hei ginn am Aklang mat alle Gesetzgebungen
Méiglechkeete fonnt fir dat initialt Schutzzil ze erhalen ouni eventuell Biotoper déi opkomm sinn
déifgraifend ze beschiedegen.

D’Waasserverwaltung huet Wélles och fir bestoend Héichwaasserschutzmoossnamen no an no
Entretiensplang ze erstellen. Dést ass mat der ANF esou ofgeschwat an dés Konzepter waerte wéi
gewinnt an Zesummenaarbecht erstallt ginn.

